
les exercices {pirituels a2 la facon de noftre Compa-
gnie. Nous en auons d’'autant plus befoin, que
I’excellence de nos fonctions requiert plus d’vnion
auec Dieu; & que nous fommes contraints de viure
continuellement dans le tracas; c’eft ce qui nous fait
fouuent recognoiftre qu’il faut que ceux qui viennent
icy y apportent vn bon fonds de vertu, s’ils veulét y
en cueillir les fruicts. Apres nos exercices nous fif-
mes vn memorial confus des mots que nous auions
remarquez depuis noftre arriuée, & puis nous efbau-
chafmes vn Dictidénaire de la langue des Hurons, qui
fera tres-profitable. On y verra les diuerfes fignifi-
cations, on y recognoiftra ayfément la difference des
mots par enfemble, qui ne confifte quelquesfois qu’en
vne feule lettre, ou mefme [37] en vn accent. Finale-
ment nous-nous occupalmes a reformer, ou plutoft 2
ranger vne Grammaire. Ie crains qu’il ne nous faille
faire fouuent de femblables reformes, car tous les
iours nous allons defcourans de nouueaux fecrets en
cefte fcience; ce qui nous empefche d’enuoyer rien a
imprimer pour le prefent. Nousen {cauons, graces a
Dieu, tantoft fuffifamment, tant pour entendre que
pour eftre entendus, mais non encor pour mettre au
iour. C’eft a la verité vne chofe bien laborieufe de
vouloir comprendre de tous poincts vne langue eftran-
gere, tres-abondante, & autant differente de mnos
langues Europeanes qu’eft le Ciel de la terre, & ce
fans maiftre & fans liures. Ie n’en dis pas dauan-
tage, parce que i’en fais vn Chapitre plus bas. Nous
y trauaillons tous auec ferueur; c’eft vne de nos plus
ordinaires occupations, il n’y en a point qui ne iar-
gonne defia, & ne fe faffe entendre, les Peres nou-
uellement venus auffi bien que les anciens; i'efpere
en particulier que le P. Mercier y {era bientoft maiftre.



